
 

 ᓚᐃᓴᖓ 2AM­LUP1520 ᐊᕿᒋᐊᕈᒻᒧᑦ ᑐᒃᓯᕋᐅᑦ 
 ᓇᐃᓕᒋᐊᖅᓯᒪᔪᖅ ᐱᓕᕆᐊᖑᔪᑦ – ᐃᓄᒃᑎᑐᑦ (ᕿᑎᕐᒥᐅᑦ) 
 

 
ᓗᑉᐱᓐ ᐅᔭᕋᒃᑕᕆᐊᖏᑦ ᐅᖓᓯᖕᓂᖃᖅᑐᖅ 285 ᑭᓚᒥᑐᔅ ᓂᒋᐊᓐᓂ ᖁᕐᓗᖅᑐᑉ, ᕿᑎᕐᒥᐅᓐᓂ ᓄᓇᕗᒻᒥ, 
ᓇᖕᒥᓂᕆᔭᐅᑉᓗᓂᓗ ᓗᑉᐱᓐ ᐅᔭᕋᒃᑕᕆᐊᖏᓐᓄᑦ ᐃᓐᑯᐊᐳᕆᑎᑦ, ᑕᒪᕐᒥᒃ ᓇᖕᒥᓂᕆᔭᐅᑉᓗᓂ ᐊᒃᑐᐊᖏᓗᓂ ᐃᓚᒋᔭᐅᔪᖅ 
ᒪᓐᑕᓕᐃ ᐅᔭᕋᒃᑕᕆᐊᖏᓐᓄᑦ ᑯᐊᐳᕆᓴᓐ. ᓄᓇᐅᑉ ᐊᑕᓐᓂ ᒍᓗᓯᐅᕐᕕᐅᑉᓗᓂ ᐅᔭᕋᒃᑕᕆᐊᖑᔪᖅ ᐱᒋᐊᓚᐅᕐᖢᓂ ᑕᐃᒪᖓᑦ 
1982 ᑎᑭᓗᒍ 2005 ᓄᖃᖓᑎᑕᐅᑉᓗᓂ ᐊᑯᓐᓂᖓᓂ ᔭᓄᐊᕆ 1998 ᐊᒻᒪ ᐃᐳᕈ 2000, ᐊᒻᒪ ᓱᓕ ᐊᑯᓐᓂᖓᓂ ᐊᐅᒍᔅ 
2003 ᐊᒻᒪ ᒪᑦᔅ 2004. ᐅᔭᕋᒃᑕᕆᐊᕐᕕᒃ ᐱᒋᐊᑲᓂᓚᐅᖅᐳᖅ ᒪᑦᔅ 2004 ᑎᑭᓗᒍ ᕕᕗᐊᕆ 2005. ᐃᓗᐊᓂ 2005, 
ᐅᔭᕋᒃᑕᕆᐊᑦ ᒥᐊᓂᕆᔭᐅᓕᓚᐅᖅᐳᖅ ᐱᓕᕆᔪᖃᖏᓗᓂᓗ ᒥᐊᓂᕆᔭᐅᓂᖓᓂ. 
 
ᓗᐱᓐ ᐅᔭᕋᒃᑕᕆᐊᕐᕕᖓ ᓚᐃᓴᒥᒃ ᑐᓂᔭᐅᓯᒪᕗᖅ ᓄᓇᕗᒥ ᐃᒪᓕᕆᔨᓂᑦ ᓇᓴᐅᑎᖓ 2AM­LUP1520, ᑐᓂᔭᐅᑉᓗᓐᓂ ᐊᐅᒍᔅ 
19, 2015 ᐃᓱᓕᕕᖓ ᐊᐅᒍᔅ 18, 2020. ᒪᕈᖕᓂᒃ ᐊᓯᐊᖑᖅᑐᖃᕆᐊᖃᖅᐳᖅ ᑐᓂᔭᐅᓯᒪᔪᓂᒃ ᓚᐃᓴᑉ ᐊᑕᓐᓂ ᑐᓂᔭᐅᓐᓂᑯᑦ 
ᐊᖏᖅᑕᐅᑉᓗᑎᒃᓗ ᑕᐃᑉᓱᒪᖓᑦ 2015. 
 
ᐃᓱᒪᓕᐅᕈᑕᐅᑉᓗᓂ ᒪᓐᑕᓕᐃ ᐅᔭᕋᒃᑕᕆᐊᖏᓐᓄᑦ ᐃᓐᑯᐊᐳᕆᑎᑦ ᓇᖕᒥᓂᕆᔭᐅᑉᓗᓂ ᓗᐱᓐ ᐅᔭᕋᒃᑕᕆᐊᖏᓐᓄᑦ 
ᐃᓚᒋᔭᐅᑉᓗᓂᓗ, ᐅᑯᐊᖅᑕᐅᓂᐊᕐᓗᓐᓂ ᓗᐱᓐ ᐅᔭᕋᒃᑕᕆᐊᕐᕕᖓ ᓄᓇᓗ ᐃᓕᖁᓯᖓᓄᑦ ᐅᑎᖅᑎᑕᐅᓕᕐᓗᓂ 
ᓴᓗᒪᖅᓴᖅᑕᐅᓗᓂᓗ. ᓗᐱᓐ ᐅᔭᕋᒃᑕᕆᐊᕐᕕᖓ ᐊᕿᒃᓯᓚᐅᕐᒪᑦ ᐅᑯᐊᖅᑕᐅᓂᖓᓄᑦ ᓄᓇᓗ ᐃᓕᖁᓯᖓᓄᑦ ᐅᑎᖅᑎᑕᐅᓗᓂ 
(FCRP) ᓗᐱᓐ ᐅᔭᕋᒃᑕᕆᐊᕐᕕᖓᓄᑦ ᐱᓕᕆᕕᐅᓚᐅᕐᓗᓂ ᑕᑉᑯᐊ ᒪᓕᒃᑕᐅᓂᐊᖅᑐᑦ ᐊᒻᒪ ᐅᑯᐊᖅᑕᐅᓕᕐᓗᓐᓂ. ᑕᒻᓇ ᐸᕐᓇᐅᑦ 
ᐊᑐᖅᐳᖅ ᒥᐊᓂᕆᔭᐅᓂᖓᓄᑦ ᐅᑯᐊᖅᑕᐅᓂᖓᓄᑦ ᐸᕐᓇᐅᑎᓂᒃ ᒪᓕᒐᕐᓂᒃ ᒪᓕᒃᓗᑎᒃ ᐅᑯᐊᖅᑕᐅᓂᖏᓐᓂᒃ ᐱᓕᕆᑯᐅᔪᑦ. 
ᐊᖏᖅᑕᐅᓯᒪᓕᖅᐸᑦ, ᑕᒻᓇ ᑭᖑᓪᓕᖅ ᐅᑯᐊᖅᑕᐅᓂᖓᓄᑦ ᓄᓇᓗ ᐃᓕᖁᓯᖓᓄᑦ ᐅᑎᖅᑎᑕᐅᓗᓂ ᐃᓇᖏᓂᐊᖅᐳᖅ 
ᓯᕗᓪᓕᖅ ᐅᑯᐊᖅᑕᐅᓂᖓᓄᑦ ᓄᓇᓗ ᐃᓕᖁᓯᖓᓄᑦ ᐅᑎᖅᑎᑕᐅᓂᖓ (ICRP). 
 
ᑐᕋᒐᕆᔭᖓ ᐱᔪᑎᖓᓗ ᐸᕐᓇᐅᑎᐅᑉ ᓄᓇᐅᑉ ᐃᓕᖁᓯᖓᑕ ᐅᑎᖅᑎᑕᐅᓂᖓ ᐊᒃᑐᒐᐅᓯᒪᔪᑦ ᐱᓕᕆᐊᕐᒧᑦ ᐊᔪᕐᓇᖏᐸᓗ 
ᓄᓇᐅᑉ ᐃᓕᖁᓯᖓ ᐅᑎᖅᑎᑕᐅᓗᓂ ᐱᕈᖅᑐᑦ ᓇᒻᒪᑎᐊᖅᑐᒥᒃ ᐱᕈᖅᐸᓕᐊᓗᑎᒃ ᐃᓄᐃᓪᓗ ᑐᖓᓱᒃᓗᑎᒃ ᐱᓕᕆᑎᓪᓗᒋᑦ 
ᓄᓇᒻᒥ. ᐅᑯᐊᖅᑕᐅᓂᖓᓴ ᐃᓱᒪᓕᐊᖓ ᐃᑲᔪᖅᑕᐅᑉᓗᓐᓂ ᐱᖓᓱᓄᑦ ᐅᑯᐊᑕᐅᓂᖓᑕ ᐸᕐᓇᐅᑎᖏᓐᓄᑦ ᓄᓇᐅᑉ ᐃᓕᖁᓯᖓ, 
ᐃᓚᖁᑎᑦ ᐃᓕᖁᒥᖏᑦ ᐊᒻᒪ ᓯᕗᓂᕐᒥ ᐊᑐᖅᑕᐅᔪᖕᓇᕐᓂᖓ ᐊᕕᒃᑐᖅᓯᒪᓂᖏᑕ ᐃᓗᓕᖏᓐᓂ ᐱᓕᕆᐊᑉ. 
 
ᐅᑯᐊᖅᑕᐅᓂᖓᑕ ᐸᕐᓇᐅᑎᖓ ᐊᕿᒃᑕᐅᓯᒪᖕᒪᑦ ᐃᓱᒪᑉᓗᑎᒃ ᐃᒡᓗᕋᓗᐃᑦ ᐱᖁᑎᖏᑦ ᓇᐸᖅᑕᐅᓯᒪᔪᓪᓗ ᓗᐱᓐ 
ᐅᔭᕋᒃᑕᕆᐊᖓᓂ ᓄᖑᑕᐅᓂᐊᕐᒪᑕ ᐊᓯᕙᖅᑕᐅᓂᐊᕐᒪᑕ ᐅᑎᖅᑎᐅᑕᓂᐊᕐᒪᑕᓗ ᒪᓕᒐᕐᒥᒃ ᒪᓕᒃᓗᑎᒃ ᐃᒥᐅᑉ ᓚᐃᓴᖓᓂ 
ᑎᑎᕋᖅᑕᐅᓯᒪᔪᓂ ᐊᒻᒪ ᓄᓇᐅᑉ ᐊᑐᖅᑕᐅᓂᖓᑕ ᒪᓕᒐᖏᓐᓂ.  
 
ᑐᓂᔭᐅᓯᒪᓂᖓ ᐊᕿᒋᐊᕈᑎᑉ ᑐᒃᓯᕋᐅᑎᖓᓂ, ᐅᑯᐊᖅᑕᐅᓂᖓ ᑭᖑᓪᓕᕐᒥᒃ ᐅᑎᖅᑎᐅᑕᓂᖓᓗ ᓄᓇᐅᑉ ᐸᕐᓇᐅᒻᒥ 
ᑎᑎᖃᑎᒍᑦ ᐃᑲᔪᖅᑐᖅᑕᐅᔪᑦ. ᓗᐱᓐ ᐅᔭᕋᒃᑕᕆᐊᖏ ᐱᐊᓂᒍᒪᖕᒪᑕ ᐅᑯᐊᖅᑕᐅᓂᖓᓂ ᓄᓇᓗ ᐃᓕᖁᓯᖓᓄᑦ 
ᐅᑎᖅᑎᑕᐅᓗᓂ 2.5 ᐊᕋᖑᓂᒃ, ᑭᖑᓂᖓᓂ 5 ᐊᕋᒍᓂᒃ ᖃᐅᔨᓴᖅᑕᐅᓕᕐᓗᓂ. ᑕᐃᒪ, ᓚᐃᓴᑉ ᒪᓕᒐᖏᑦ 
ᐅᑯᐊᖅᑕᐅᕙᓕᐊᓕᕐᓗᓂ ᐃᓱᒪᑉᓗᑎᒃ 7 ᐊᕋᒍᑦ ᑐᒃᓯᕋᖅᑕᐅᕗᑦ. ᐊᒪ ᓱᓕ, ᐃᒥᕐᒥᒃ ᐊᖏᓂᖅᓴᒥᒃ ᐊᑐᕈᒪᕗᑦ ᐅᑯᐊᖅᑕᐅᓂᖓᓄᑦ 
ᐱᓕᕆᑦ ᐱᓕᕆᐊᓪᓗ ᐊᖏᓂᖅᓴᐅᓂᐊᕐᒪᑕ ᐅᑯᐊᖅᑕᐅᕙᓕᐊᓂᖓᓂ. ᑲᑎᓪᓗᒋᑦ ᐃᒥᐅᑉ ᐊᑐᖅᑕᐅᓂᖓ 685ᑐᔅ3/ᐅᑉᓗᑕᒪᑦ 
ᑐᒃᓯᕋᖅᑕᐅᓯᒪᕗᖅ (100ᒥᑐᔅ3/ᐅᑉᓗᑕᒪᑦ ᐱᓕᕆᕕᖕᒥ ᐊᒻᒪ 585ᒥᑐᔅ3/ᐅᑉᓗᑕᒪᑦ ᐱᓕᕆᓂᕐᒧᑦ). ᐅᑯᐊᖅᑕᐅᕙᓕᐊᓕᖅᐸᑦ, 
ᐃᒥᐅᑉ ᐊᑐᖅᑕᐅᓂᖓ ᒥᑭᓂᖅᓴᐅᓂᐊᖅᐳᖅ ᑐᓴᖅᑎᑦᓯᓂᐊᖅᐳᑦ ᓗᐱᓐ ᐅᔭᕋᒃᑕᕆᐊᖏᑦ ᐅᑎᖅᑎᑕᐅᓂᖓᓂᒃ ᐃᒥᐅᑉ 
ᐊᑐᖅᑕᐅᓂᖓ ᓚᐃᓴᒥᒃ ᒪᓕᒃᓗᑎᒃ ᒪᓐᓇᐅᔪᖅ 5,000ᒥᑐᔅ3/ᐊᕋᒍᒧᑦ ᑐᒃᓯᕋᖅᑕᐅᕗᖅ. 
 
ᐊᒪ ᓱᓕ, ᐊᖏᖅᑕᐅᔪᒪᓂᖓᓂ ᐅᑯᐊᖅᑕᐅᓂᖓᓄᑦ ᓄᓇᓗ ᐃᓕᖁᓯᖓᓄᑦ ᐅᑎᖅᑎᑕᐅᓗᓂ, ᐊᓯᐊᖑᓂᖓ ᐃᒥᐅᑉ 
ᐊᑐᖅᑕᐅᓂᖓᑕ ᑎᑎᖃᖏᓐᓂ ᓚᐃᓴᐅᑉ, ᓗᐱᓐ ᐅᔭᕋᒃᑕᕆᐊᖏ ᐃᓱᒪᕗᑦ ᒪᓐᓇᐅᔪᖅ ᓚᐃᓴᐅᑉ ᒪᓕᖓᖏᑦ ᑲᔪᓯᑎᑕᐅᓂᐊᕐᒪᑕ 
ᑕᑉᑯᐊᓗ ᒪᓕᒐᐃᑦ ᐅᑯᐊᖅᑕᐅᕙᓕᐊᓂᖓᓄᑦ ᐊᓯᕙᖅᑕᐅᓂᐊᕐᒪᑕ. 
 
ᑐᑭᓯᑲᓂᕈᑎᑦ ᑕᑯᔭᐅᔪᖕᓇᖅᐳᑦ ᐃᓗᐊᓐᓂ ᑎᑎᖃᐅᑉ ᑭᖑᓪᓕᕐᒥᒃ ᐅᑯᐊᖅᑕᐅᓂᖓᓄᑦ ᐅᑎᖅᑎᑕᐅᓂᖓᓄᓪᓗ ᓄᓇᑉ 
ᐃᓕᖁᓯᖓᓄᑦ. 
 
 


